
Соңғы жылдары жергілікті 
әкімдер сияқты полиция 
органдары басшыларының 
да халық алдында есеп беру 
кездесулерін өткізу дәстүрге 
айналып келеді. Бұл бүгінгі 
таңда  қылмыспен күрес 
мәселесінде жариялылық пен 
ашықтықтың алдыңғы орынға 
шығарылып отырғандығын 
айғақтаса керек.

Мәселен, ағымдағы жылғы 
наурыз айында Қостанай облысы 
Полиция департаментінің бастығы, 
полиция генерал-майоры Бекет 
Аймағамбетов тұрғындар алдында 
есеп беру кездесуі барысында 
жұртшылықты алаңдатататын 
бірқатар жәйттерге түсінік беріп, 
өңірдегі криминогендік жағдай 
туралы деректерді алға тартты. 

Полиция дпартаменті 
басшысының осы кездесуде атап 
өткен мәліметтеріне қарағанда, 
былтыр өңірімізде жасалған 
қылмыстар саны бұрынғы 
жылдардағымен салыстырғанда 
біршама азайған көрінеді. 
Сонымен, өңірімізде  2017 жылға 
қарағанда, былтыр қылмыстық 
құқық бұзу 7,6% (15 952) аз 
тіркелген (2017 жылы 17 261). 
Алдын алу шараларының кешенді 
ұйымдастырылуы нәтижесінде кісі 
өлтіру (1,5%), адам денсаулығына 
зақым келтіру (4,4%), зорлау 
(1,3%), тонау (12,4%), бұзақылық 

(26,2%), тартып алу (38,2%), ұрлық 
(8,7%) қылмыстары айтарлықтай 
төмендеген. 

Халыққа есеп беру кездесуі 
негізінен  сұрақ-жауап түрінде 
өттті. Облыстың бас полицейі 
кездесуде алдымен өңірдегі 
қылмыстық ахуал жайында 
баяндай келіп, қылмыстық 
оқиғалар мен жалпы қоғамдық 
тәртіпті бұзушылықтың алдын алу 
мақсатында  қолға алынып жатқан 
іс-шараларға тоқталды. Айта 
кеткен жөн болар, департамент 
бастығы өткен жылдың 
қараша айында көпшілікпен 
кездесу өткізген болатын. Ол 
кезде тұрғындар департамент 
бастығына қылмыстық-
процессулдық заңдылықтың кейбір 
нормаларына түсініктеме беру, 
із-түзсіз жоғалған азаматтарды 
іздестіру шаралары және өз-өзіне 
қол жұмсау деректеріне қатысты 
нақты қылмыстық істердің тергелу 
барысы, Қостанайдың Солтүстік-
Батыс ауданы мен Алтын 
Арман жаңа қалашығындағы 
полиция инспекторларының 
санын көбейту мәселелеріне 
қатысты сан сауалдар қойған еді. 
Бекет Аймағамбетов бұлардың 
ешқайсысы назардан тыс 
қалмағандығын айтты. 

- Қарашадағы кездесуден кейін 
Пушкин көшесіндегі құрылыстың 
ұзақ кешіктірілу дерегіне қатысты 
Евгений Лошкаревті, «Вега» 

жеке ғимараттар кооперативі 
мүшелерінің қаражатын 
қымқыру дерегіне қатысты 
Валентина Райкованы, жол-
көлік оқиғасына қатысты Сембай 
Ісмұхамбетовті жеке қабылдадым. 
Барлығы бақылауыма алынып, 
Департаменттің жауапты 
басшыларына нақты тапсырмалар 
берілді. Ал төтенше жағдайлардан 
кейін сыни мақалалар жарық көріп 
жатады. Біздің тарапымыздан 
мемлекеттің, азаматтардың 
мүддесіне қарай қылмыстық 
істердің сотқа дейінгі тергелу 
барысын толық жарияламай, 
ақпаратты шектеп беруімізге тура 
келеді, - деді генерал. 

Өңірдің бас полицейі 
былтыр облыс бойынша барлық 
ауыр деңгейдегі тіркелген 
қылмыстардың азайғанын жеткізді. 
Атап айтсақ, аса ауыр – 2,7% (150-
ден 146-ға), ауыр – 4,2% (910-нан 
872-ге), орта ауыр – 7,4% (11 609-
дан 10 755-ке) және ауырлығы 
төмен қылмыс 15,4% (1 848-ден 1 
564-ке) төмендеген. Департамент 
бастығы сондай-ақ, елді 
мекендерде жасалатын қылмыс 
24,3%, қоғамдық орындарда 21,2% 
және топпен жасалатын қылмыс 
16,9% азайғанын жеткізді. 

- Соған қарамастан, 
қарақшылық шабуыл (3%) 
мен алаяқтықты (4,5%) тіркеу 
деректері артып отыр. Сараптама 
көрсеткендей, әрбір үшінші 

алаяқтық фактісі ғаламтор арқылы 
жүзеге асырылады. Электронды 
әмиян, «интернет-банкинг» және 
онлайн қарыз алу қызметтерін 
қолданушылар арбаушылардың 
құрығына ілігіп жатады, - деді 
Б.Аймағамбетов. 

Биылғы ақпан айында 
заңнамаға енгізілген өзгерістер 
мен толықтырулардан кейін күшіне 
енген ҚР Қылмыстық Кодексінде 
дәніккен ұрылыр мен алаяқтарға 
қатысты жазасы қатайып отыр. 
Бұған дейін бірнеше рет ұрлық 
жасап немесе біреуді алдап 
келгендер сотқа дейін татуласып 
тарқасатын. Ал жәбірленушінің 
кешірімін алғанымен, бірақ кейбір 
қылмыстық жолдан тайғысы 
келмейтіндердің арам қолын 
қайтадан былғап жататындығы да 
белгілі. Сол себепті, тергеушілердің 
табандылығының арқасында 
қылмыстары дәлелденіп, бірнеше 
мәрте осындай қылмысқа 
барғандар бұдан былай кемінде 
7 жыл темір тордың ар жағына 
тоғытылатын түрі бар. Әрі мұндай 
қылмысқа барғандарға соталды 
тергеу кезінде кешірім беру 
алынып тасталды. Сол себепті, 
генерал бірінші жартыжылдықта 
бұл шараның қандай нәтиже 
беретінін күтетіндіктерін білдірді. 

Облыстың бас полицейінің 
айтуынша, қылмысты, негізінен 
алғанда оның кең тараған түрлерін 
әбден әккіленіп алған белгілі 

бір топтар жасайтын көрінеді. 
Мәселен, есірткі айналымына 
қатысты қылмысқа тосқауыл 
қою тәртіп сақшыларының жіті 
назарында. Тек өткен жылы ғана 
483 есірткі айналымына қатысты 
қылмыстың, соның ішінде 126 
саудалаудың жолы кесіліпті. 
Заңсыз айналымнан 67 келіге 
жуық, соның шінде 2,4 келіден 
артық героин, 46,1 келі марихуана, 
16 келі гашиш тәркіленіп алынған. 
2018 жылғы жедел-ісдестіру 
шараларының нәтижесінде 
биылғы жылдың басында, яғни 
қаңтар айында бір аса ірі көлемде 
есірткі саудалаушы қолға түсіп, 
заңсыз сақтаған 1 келі 615 грамм 
ірі көлемдегі героин партиясының 
жолы кесілген көрінеді. 

Есеп беру кездесуінде мұнан 
басқа да жайлар ашық айтылды. 
Жиырма шақты адам өздері қойған 
сұрақтарына сол жерде жан-жақты 
жауабын алды. Әрине, мұндай 
мәнді де мағыналы кездесулер, 
ашық түрдегі әңгімелесулер 
жұртшылықтың қылмысқа 
қарсы қандай іс-шаралардың 
қолданылып жатқандығынан 
хабардар болып отыруларына оң 
ықпалын тигізетіндігі анық. Яғни, 
қылмысқа қарсы күрес мәселесі 
– жұртшылықтың назарында 
деуімізге негіз бар.

М. БаЙМырзаұлы

Қазақстан Республикасы 
ІІМ Шырақбек Қабылбаев 
атындағы Қостанай 
академиясында Ұлыстың 
ұлы күні – Наурыз мерекесіне 
арналған салтанатты іс-
шара өткізілді.

 Тарихи тамыры тереңге 
бойлаған әз-Наурыз дана 
халқымызда қай кезде де 
еңсесі биік елдіктің іргесі 
сөгілмес бірліктің, ырыс пен 
ынтымақтың мерекесі болып 
келген. 

Қазақстан халқы үшін 
Наурыз мейрамы – көктем мен 
жаңаруды 

айшықтайтын мерейі тасыған 
ұлы мереке. Наурыз - көктемгі 
жаңарудың, махаббаттын, 
ақ пейіл мен татулықтың 
мерекесі. Ол - өткенді саралап, 
болашағымызды болжайтын 
ерекше кезең. Наурыз – достық 
пен еркіндіктің мерекесі.

Іс-шараны Қазақстан 
Республикасының ІІМ 
Ш.Қабылбаев атындағы Қостанай 
академиясының бастығы 
полиция генерал-майоры Мирлан 
Ахмедияұлы Қызылов: «Үлыстың 
ұлы күні – Наурыз мерекесімен 
шын жүректен  құттықтаймын. 
Наурыз – жаңа күннің жаршысы, 
көктем мен жаңаруды 
айшықтайтын мерейі тасыған 
ұлы мейрам. Сіздерге елімізді 
өркендетуге, халқымыздың әл-
ауқатын жақсартуға бағытталған 
алқымды шараларды жүзеге 

асырудағы қажырлы 
қызметтеріңіз әрдайым 
табысты болып, барлық 
арман, жоспарларыңыз 
орындалсын. Ұлыс оң 
болсын, ақ мол болсын!» 
деген тілегін білдірді.

Іс-шара барысында 
мемлекеттік тілді қолдану 
мен дамыту мақсатында 
«Үздік аудармашы» 
сайысында жүлделі 

орын иеленген қызметкерлер 
грамотамен марапатталды. 

Наурыз мерекесі қуаныш 
айғағы ретінде  салтанатты шашу 
дәстүрінен басталды. Академия 
қызметкерлері ұлттық киім киіп, 
көрермендерге шашу тарту етті. 

 Академияның бөлім, бөлімше 
және кафедра қызметкерлері алты 
командаға бөлініп, фестиваль 
түрінде көрермендерге ұлттық 
дәстүрмен ән-шашу нөмірін 
тарту етті. 

Әз-наурыз, Наурыз, 

Бәйшешек, Жігер, Альянс және 
Мерей атты командалар болып 
бөлінді.  

Аталған ісшараға Академия 
курсанттары да ән-шашу ретінде 
домбыра тартып, ән шырқап,  
Қара жорға биін биледі.  Осы 
жерде айтарым, «Қара жорға» - 
қазақтың халық биі, қазақ биінің 
төресі, атасы, ескіден келе 
жатқан ежелгі мұрамыз. Бүгінгі 
таңда  балабақшадағы кішкентай 
бүлдіршіндерден бастап 
жастарға дейін қара жорға биін 
билейді. Бір қызығы - бұл бидің 
адам денсаулығына пайдасы 
жөнінде медицина мамандары 
да атсалысып, тамаша пікірлер 
айтып жүр. 

Академия қызметкерлерін 
кішкентай бүлдіршіндер де 
Наурыз мерекесімен құттықтап, 
«Наурыз» әнін шырқап, 
домбырамен күй тартып, сахнада 
мың бұралып би биледі. 

Бұл мерекенің өзгешелігі 

тәлім-тәрбиелік, үлгі-өнегелік, 
сән-салтанаттың, қадір-
қасиеттілік нышан белгілері тән 
таным-ұғымдарының үлгі-түрлері 
өте көп. Оның бәрі адамды 
жоғары саналыққа, әдептілікке, 
өнегелікке, бауырмалдылыққа, 
көрегенділікке, білімділікке 
баурайды. Наурызды әр халықтың 
асыға күтетіні де осыдан болса 
керек. 

Бүгінгі мерекелік іс-шараға 
жиналған көрермендер көңілдері 
қуанышқа толы болды. 

Наурыз мерекесі құтты 
болсын. Ұлтымыздың мерейін 
өсіріп, бар болмысымызды 
айшықтайтын қасиетті – Наурыз 
мерекесі елімізге, әрбір отбасына 
бірлік пен қуаныш, құт - береке, 
бақыт пен молшылық әкелсін! 

Қр ІІМ ш.Қабылбаев 
атындағы 

Қостанай академиясының
Баспасөз қызметі

Қостанай станциясындағы 
ЖПб қызмет көрсету 
учаскесінде ағымдағы жылғы 
11-13 наурыз аралығында 
«Қадағалаусыз жасөспірім» 
жедел-профилактикалық іс-
шарасы өткізілді.

Іс-шараның негізгі мақсаты – 
жасөспірімдер қылмыстарының 
алдын алу және сақтандыру, 
олардың түнгі мезгілде заңды 
тұлғаларының ілесіп жүруінсіз  
болуын анықтау, соңдай-
ақ балалардың жарақат 
алу, жазатайым оқиғалар, 
жолаушылар поездарының әйнек 
сындыру фактілерінің алдын алу 
болып табылады.

Іс-шараны өткізу кезінде 
қойылған міндеттерді орындау 
үшін              Қостанай 
станциясындағы ЖПб қызмет 
көрсету учаскесінде Қостанай 

станциясындағы ЖПб ӘПб ЮПТ-
ның инспекторы полиция аға 
лейтенанты      Ж.Б.  Абдигалиев 
«Қостанай - Қарағанды»  
бағытындағы № 328 жолаушылар 
поезында жолаушыларға темір 

жол көлігіндегі қауіпсіздік, 
балалар жарақатын алын 
аду, сондай-ақ, жолаушылар 
поездарында әйнектерді сындыру 
фактілерін болдырмау, кәмелетке 
толмағандар арасында құқық 

бұзушылықтар тақырыбында 
кездесу өткізді. 

Сондай-ақ Қостанай 
қаласының № 115 орта мектебінде 
көлік объектілеріндегі қауіпсіздік 
туралы дәрістер оқылып, ҚК-
нің, ҚПК-нің және Әкімшілік 
кодекстерінің нормалары 
түсіндірілді. 

Сол сияқты жақында Қостанай 
станциясындағы ЖПб қызмет 
көрсету учаскесінде ҚҚҚТ-ның 
инспекторлық құрамы әуе және 
теміржол ұйымдарымен бөтеннің 
мүлкін ұрлауға қарсы бірлескен 
іс-әрекет жасасу мәселелерін, 
сондай-ақ, олармен шетелдік 
жұмыс күшін тарту заңдылығын 
талқылау жөніндегі жұмыстық 
кездесу ұйымдастырып өткізді.

Кездесу барысында көші-
қон қызметінің қызметкерлері 
Қостанай станциясындағы ЖПб 
ҚҚҚТ-ның инспекторы полиция 

капитаны Р.М. Ахметжанов 
қатысушыларға түсіндіру 
жұмыстарын жүргізіп, өз заттарын, 
әсіресе ұялы телефондарын 
қараусыз қалдырмау, таныс 
емес азаматтарға (бағыты бір 
адамдарға) соншалықты сенім 
артпау, қандай да бір жағдай 
бола қалған жағдайда уақтылы 
полиция пункттеріне шағымдану 
жөнінде кеңес берді. Сондай-
ақ Қазақстан Республикасының 
Әкімшілік құқық бұзушылықтар, 
әсіресе көші-қон заңнамасының 
өзгерістері туралы айтылды.

Жалпы, мұндай  іс-шаралар 
мен кездесулердің қандай да бір 
қылмыстың алдын алуда тигізер 
пайдасы мол болса керек. 

Қостанай ст. ЖПб 
Мемлекеттік тіл және 

ақпарат тобы

Қылмыс деңгейі төмендеп келеді, бірақ...

Академияда Наурыз мерекесі мерекеленді

«Қадағалаусыз жасөспірім» іс-шарасы мен басқа да кездесулер

Қ а й ы р ы м д ы л ы қ 
пен жанашырлық қазақ 
халқымыздың ең ізгі де 
көрнекті қасиеттерінің бірі 
емес пе. Біреу қиналғанда 
қол ұшын созу, оны демеу, 
ауырғанға, қамыққанға 
зиярат етіп, хәлін білу ол 
адамгершіліктің ең үлкен 
белгісі ғой. 

Сол себепті Қостанай 
облысы спорттық самбо 
және жауынгерлік самбо 
федерациясының басшылығы 
мен жаттықтырушыларының 
бастамасымен Қазақстан 
Республикасы Ішкі істер 
министрлігінің Шырақбек 
Қабылбаев атындағы Қостанай 
академиясының басшы құрамы, 
соның ішінде тәрбие жұмысы 
бөлімі мен жауынгерлік және 
дене дайындығы кафедрасының 
қызметкерлер құрамы ағымдағы 
жылдың 1-3 наурыз аралығында 
Қостанай облысы чемпионатының 
аясында «Палуандар бір-бірін 
қолдайды» атты Қостанай 
облысының мерейін үстем етіп 
жүрген спортшы, еркін күрестен 

спорт шеберіне үміткер Динара 
Иманбаеваға қолдау көрсетуге 
арналған қайырымдылық 
акциясын өткізді. 

Қазіргі уақытта әлеуметтік 
желінің дамыған заманы болған 
себептен, осындай акцияларға 
бей-жай қарамайтын бірқатар 
аға-апаларымыз да шетте 
қалған жоқ. Аталмыш желі 
арқылы халыққа үндеу жасап, 
акцияны қолдауға шақырған 
самбо күресінен Халықаралық 
дәрежедегі спорт шебері 
Асылбек Алькей, дзюдо күресінен 
Халықаралық дәрежедегі спорт 
шебері Дидар Хамза сынды 
ағаларымыз Қазақстан халқын 

осы іс-шарамызға қолдауға 
шақырды. Тек, елімізде 
ғана емес, сонымен қатар 
Украина елінің Еңбек сіңірген 
спорт шебері, әйгілі «Партер 
күші» жобасының авторы 
және жүргізушісі, Васильчук 
Иван Юрьевич сынды самбо 
күресінің майталманы да 
ниетімізді қолдады.

О с ы л а й ш а 
жұдырықтай жұмылған 
ұ й ы м д а с т ы р у ш ы л а р ғ а 
қол ұшын созып көмегін 

көрсеткен жанашырлар да аз емес. 
Жүрегінде жылуы бар тұлғалардың 
істеген жұмыстарының арқасында 
іс-шара жоғары деңгейде 
өткізіліп бірқатар адамдарды 
мейірімділікке, қайырымдылыққа 
шақырды.

Сонымен қатар жарыс 
барысында Қасен Айкүнім 
Шешенғарақызы Динара әпкемізді 
қолдау үшін отбасы және 
жолдастарымен қосылып «My_
Moon_Sun_Мейірімді_Жүрек» 
атты іс-шарада әртүрлі торттар, 
көптеген тәтті тоқаштар және 
спортшыларды қуаттандыратын 
тағамдар әзірлеп, сайыс 

барысында көрермендер мен 
спортшыларға ұсынды. Айкүнім 
апамыздың жасаған адал ісінің 
басты мақсаты барлық жиналған 
қаражатты Динара сіңлісіне 
арналған қолдау жәшігіне салу 
болатын.

Және де додамызды қолдап, 
демеушілік көрсеткен «Вот Так» 
жарнама агенттігінің директоры 
Троян Юрий Станиславович 
жарнамалық банерлерді жасап, 
қайырымдылықтың үлгісін 
көрсетті.

Осындайда ауызбіршілік 
таныта білген аға-апаларымыз аз 
емес. Аталған тұлғаларымыздың 
ұйымдастыруындағы сайыстың 
басты ниеті түскен қаражаттың 
барлығын Динара әпкеміздің 
еміне жұмсап, «көп түкірсе көл» 
дегендей пайдасы болатынына 
сеніміміз мол.

Сонымен қатар елім қазак, 
аламан дода, спортты ғана емес, 
өнерді де сүйетін халық емес 
пе, осыған орай жарысымыздың 
ашылу салтанатында Қазақстан 
Республикасының еңбек 
сіңірген қайраткері Қалыбек 
Дерипсалдин басқарған  

Академиямыздың домбырашылар 
ансамблі күмбірлеген 
күйімен, Сулейменова Алия 
Маратқызының жетекшілігімен 
«Индиго» хареографиялық 
студиясы қалалық балалар 
шығармашылық мектебінің мың 
бұралған биші қыздарымен 
қосылып Академиямыздың 1-курс 
бишілер ұжымы да өнер көрсетіп, 
сайысымыздың сәнін келтірді.

Сайысқа 12 команда 9 салмақ 
дәрежесінде қатысып, бақтарын 
сынап, өздерінің бабында 
шынығып жүрген, бәйгеде 
алдыңғы қатарда көрінетін хас 
тұлпардай мықтылары ағымдағы 
жылдың 4-8 сәуір айында 
еліміздің шығыс өңіріндегі Семей 
қаласында өтетін Республикалық 
додада бақтарын сынап көруге 
мүмкіндік алады.

Ержан КаБИдУллИНОВ,
Қр ІІМ ш.Қабылбаев 

атындағы Қостанай 
академиясының

Жауынгерлік және дене 
дайындығы кафедрасының 

аға оқытушысы
полиция майоры

Қасиеттің алтыны – қайырымдылық 

Қостанай облысында 
бухгалтерлік есеп жүргізу 
кезінде 13,6 млрд теңге 
қаржының негізсіз жұмсалғаны 
анықталды. Бұл туралы 
өңір басшысы Архимед 
Мұхамбетовтің төрағалығымен 
өткен кеңейтілген отырыста 
мәлім етілді, деп хабарлайды 
ҚазАқпарат. 

Облыстық Ревизиялық 
комиссия төрағасы Дмитрий 
Костюковтың мәліметінше, 
былтыр ревизиялық комиссия 
18 аудиторлық шара өткізіп, 
115 нысанды тексерген. Шара 
барысында 1,4 млрд теңгенің 

мақсатсыз жұмсалғаны 
анықталып, қаржы қайтадан 
бюджетке қайтарылған. 

«Бухгалтерлік есеп жүргізу 
барысында 13,6 млрд теңге 
қаржының негізсіз жұмсалғаны 
анықталды. Мұның сыртында 
былтыр 2,9 млрд теңге 
көлеміндегі бюджет қаржысы 
мен мемлекет активтері тиімсіз 
пайдаланылған. Ал тиімсіз 
жоспарланған қаржы көлемі 1 
млрд теңгеден асып жығылады. 
Бүгінге дейін ысырап болған 
қаржының 407,6 млн теңгесі 
қайта өндіріліп алынды», - дейді 
Дмитрий Костюков. 

Облыстың қаржы саласында 

да бірқатар заңсыздықтар бар. 
Мәселен, 46 мекеме еңбекақы 
беру, еңбек демалысы мен 
өзге де төлемдерді аудару 
барысында заңсыздыққа жол 
берген. Тағы 23 мекеме көлемі 
6,7 млн теңге болатын іссапар 
шығындарын төлеу барысында 
заң талаптарын бұзған. 

Соңғы жылдары облыс 
аумағындағы көптеген әлеуметтік 
нысандар күрделі жөндеуден өтіп, 
халық игілігіне қызмет етуде. Бұл 
мақсатқа облыс бюджетінен жыл 
сайын қомақты қаржы бөлініп 
келеді. Алайда қыруар қаржы 
жұмсап, күрделі жөндеуден өткен 
кейбір мектептер бүгінде сол 

жұмалған қаржыны ақтай алмай 
отыр. Мәселен, бір-екі жыл бұрын 
жергілікті бюджеттен бөлінген 
277 млн теңгеге жөндеуден өткен 
Қостанай ауданына қарасты 
Половников орта мектебінде 
соңғы үш жыл ішінде оқушылар 
саны күрт азайып кеткен. 230 
шәкіртке шақталған аталмыш 
білім ошағында бүгінде небары 
76-ақ бала оқиды. Мектеп 
шәкірттерінің оқу үлгерімі де мәз 
емес. ҰБТ нәтижелері бойынша 
аудан мектептерінің ең соңында. 

Соңғы жылдары облыста 
бой көтерген жаңа оқу 
ғимараттарының бірі - Перцев 
елді мектебіндегі орта мектеп. 

Оған жұмсалған қаржы көлемі 
- 635 млн теңге. Өкінішке, орай 
бүгінде бұл мектеп те жартылай 
бос тұр. Себебі ауылда мектеп 
жасындағы бала саны аз. Қазір 
150 балаға шақталған мектепте 
70 шақты шәкірт білім алып 
жатыр. Бұл жаңадан салынатын 
немесе күрделі жөндеуден өтетін 
мектеп ғимараттарын анықтау 
барысында мұқият жүргізілуі тиіс 
талдау-саралау жұмыстарының 
шикілігін көрсетеді деді облыс 
басшысы. Алдағы уақытта 
тиісті органдар осы мәселелер 
бойынша әкімдікте жиын 
өткізеді.

ҚР Ұлттық экономика 
министрі Руслан Дәленов 
Үкімет пен Ұлттық банк 
арасындағы 2019 жылға 
арналған макроэкономикалық 
саясат шараларын үйлестіру 
туралы келісім жобасына 
қатысты пікір білдірді.

«Теңгерімді фискалдық саясат 
шеңберінде жұмыс кірістердің 
өсуін ынталандыруға және 
салық салу базасын кеңейтуді 
ынталандыруға бағытталады. 
Бюджет қағидалары Ұлттық 
қордың қаражатын жинақтауға 
бағытталатын болады. Үкімет пен 
Ұлттық банктің тиімді ақша-кредит 

саясаты және инфляция деңгейін 
бақылау бойынша бірлескен 
шаралары экономикалық өсуді 
қамтамасыз етуге бағытталған. 
Осы бағыт шеңберінде тарифтік 
саясатты жетілдіру және 
тұтыну тауарларын өндіруге 
бағытталған шараларды әзірлеу 
жоспарлануда», - деді Дәленов. 

Министр валюта нарығының 
теңгерімділігі бойынша 
Ұлттық банктің шараларына 
қосымша ірі квазимемлекеттік 
сектор субъектілерінің, Қаржы 
министрлігінің және Ұлттық қордан 
кепілдендірілген трансфертті 
айырбастау жөніндегі бюджеттік 
операциялардың іс-қимылдарын 

үйлестіру қамтамасыз етілетінін 
айтты. 

«Инвестициялар тарту 
және экономиканы қорландыру 
қолжетімділігі, сондай-
ақ мемлекеттік бағалы 
қағаздар нарығын дамыту 
бойынша инвестициялық 
ахуалдың тартымдылығы 
және қаржыландырудың 
қолжетімділігі бойынша жұмыс 
жалғасатын болады. Сондай-
ақ, борыштық капитал құнының 
индикаторларын қалыптастыру 
үшін мемлекеттік бағалы қағаздар 
шығарылымын ірілендіру 
көзделеді. Экономиканы 
дамытуды қаржылай қолдаудың 

мемлекеттік бағдарламаларын 
іске асыру бағыты шеңберінде 
мемлекеттік бағдарламалардың 
тиімділігі артатын болады», - 
деді ведомство басшысы. 

Оның айтуынша, бұл ең 
тиімді жобаларды іске асыруға 
мүмкіндік береді. 

«Банкроттық рәсімдерін 
жетілдіру жөніндегі жұмыс 
жалғасатын болады. Бұл кредит 
берушілердің борышты реттеу 
жөніндегі құқықтарын іске асыруда 
кедергілерді жояды. Көлеңкелі 
экономиканы төмендету және 
қолма-қол ақшасыз төлемдерді 
дамыту шеңберінде қолма-
қол ақша айналымын қысқарту 

бойынша қаржылық және 
қаржылық емес ынталандыру 
әзірленеді. Тұтынушылардың 
құқықтарын қорғау және 
қаржылық сауаттылықты арттыру 
мақсатында кредит беретін 
банктік емес ұйымдардың 
қызметін реттеу бойынша 
шаралар қабылданатын болады», 
- деген ол аталған келісімді іске 
асыру экономикалық өсуге қол 
жеткізуге және инфляцияны 
ұстап тұруға мүмкіндік беретінін 
айтты. 

ақмарал шаҒатаЙ ,
BAQ.KZ тілшісі.

Алматыда Халықаралық 
еңбек ұйымының 100 
жылдығына орай, 
«Кәсіподақтардың әлеуметтік-
еңбек қатынастарындағы 
рөлі. Шығыс пен Батыстың 
диалогы» тақырыбында 
халықаралық конференция 
ұйымдастырылды. 

Жиынға кәсіподақ, әлеуметтік 
мәселелер, еңбек нарығы 
саласында елеулі еңбек атқарып 
жүрген азаматтар қатысып, 
өз ойларын ортаға салды. 
Конференцияға Еңбек және 
әлеуметтік қорғау министрлігі, 
Алматы қаласы әкімдігі, 
«Атамекен» Ұлттық кәсіпкерлер 
палатасының өкілдері қатысты. 
Сондай-ақ Қырғызстан, Беларусь, 
Әзірбайжан, Малайзия, Молдова, 

Түркия, Жапония елдеріндегі 
кәсіподақ делегаттары да арнайы 
шақырылған. 

Жиынды ашқан Кәсіподақтар 
федерациясы төрағасының 
орынбасары Сатыбалды 
Дәулеталин осы маңызды 
шара барысында кәсіподақ 
мәселелерінің терең талқыланып, 
әлеуметтік-еңбек қатынастарын 
жетілдіру, еңбекшілерге арналған 
кепілдіктерді нығайту және 
әлеуметтік тұрақтылықты сақтау 
тақырыбында тұшымды ойлар 
айтылатынын жеткізді. 

– Бүгінгі конференция 
халықаралық кәсіподақтар 
қозғалысы үшін өте маңызды. Әлем 
жаңа жаһандық жағдаяттармен 
ұшырасып жатқан кезде әлеуметтік 
мәселелердің шешімін табуға 
ықпал ету, кәсіподақтар жұмысын 

жетілдіру – өте өзекті болмақ. 
Әсіресе, әлеуметтік еңбек қатынасы 
көптеген түйіндерді тарқатуды 
қажет етеді. Біз бәріміз жұмылып 
тығырықтан шығар жолды 
белсенді іздеп, оны көпшілікке 
ұсына білуіміз қажет. Жаңа 
технологиялардың пайда болуы 
өндірістегі құрылымның жаңаша 
формаларын қалыптастыруға 
әсер етуде. Бұл өзгерістер жаңа 
мүмкіндіктер сыйлайды. Біз еңбек 
нарығын жетілдіріп, көлеңкелі 
жұмыс берушілермен күресіп, 
жұмыс күші сапасын арттыруға бар 
ынта-жігерімізді салуымыз керек. 
Қазір 2 миллионға жуық мүшесі бар 
еліміздің кәсіподақтар федерациясы 
еңбек нарығын қауіпсіз етуді де 
басты назарға алады, – деді 
Сатыбалды Дәулеталин.

 Бұдан кейін сөз алған Алматы 

қаласы әкімінің орынбасары Ерлан 
Әукенов шаһарда қолға алынып 
жатқан әлеуметтік бастамаларға 
тоқталды. 

– Шаһардағы көптеген 
әлеуметтік мәселелерді қала 
кәсіподақтарымен бірлесе 
отырып шешіп жатырмыз. 
Осыдан екі жылдай уақыт бұрын 
үлкен транспорттық реформа 
жүргізілген еді. Қазір 15 автопарк та 
кәсіподақтар арқылы басқарылып, 
ондағы көлік жүргізушілері, басқа 
да қызметкерлер тиісті еңбек 
құқығымен қамтамасыз етіліп, 
кешенді, жүйелі жұмыстар жүргізіліп 
жатыр. Соңғы жарты жыл уақыт 
көлемінде Алматы қаласы бойынша 
қол қойылған ұжымдық келісімдер 
санын 11,5 мыңға дейін арттыра 
алдық. Нәтижесінде, республикалық 
мониторингтік рейтингте біз 13-

орынға көтерілдік, – деді шаһар 
басшысының орынбасары.

Сондай-ақ шара барысында 
экономика ғылымдарының 
кандидаты, профессор Жақсыбек 
Күлекеев, Малайзия Кәсіподақтар 
федерациясының халықаралық 
жұмыстар жөніндегі хатшысы Анна 
Варфоломеевалар сөз сөйлеп, 
еңбек нарығындағы күрмеулі 
мәселелер мен шешімін тапқан 
проблемалар жайында сөз қозғады. 
Шара ары қарай «Кәсіподақтар: 
тәжірибе және уақыттың жаңа 
талаптары» атты дөңгелек үстел 
және «Өндірістік қарым-қатынастар, 
еңбек және әлеуметтік қамтамасыз 
ету» атты семинарлармен 
жалғасты. 

абай аЙМаҒаМБЕт
(www.aikyn.kz, 22.03.2019 ж.)

Қостанайда 46 мекеме еңбекақы заңын бұзған

Банктік емес ұйымдардың қызметі реттеледі

Кәсіподақтар маңызы арта түспек


